
				এই পাতাটির মুদ্রণ সংশোধন করা প্রয়োজন। 
i জীমূতবাহন সাম্রাজ্য ত্যাগ করিয়া মলয়াচলে গেলে পর কল্পবৃক্ষটাও পৃথিবী স্ববর্ণপূর্ণ করিয়া স্বর্গে চলিয়া গেল । ১২ ৷
জীমূতবাহন চন্দনক্রমমণ্ডিত মলয়গিরিতে গমন করিয়া পিতা ও মা তার পদসেবা করতঃ বিয়োগ দুঃখ পরিত্যাগ করিলেন । ১৩ ॥
এই সময়ে কামদেবের পরমসুহৃৎ বসন্ত তথায় সমাগত হইয়া মন্দমারুতে আন্দোলিত চন্দনলতকে কামাভিলাষোচিত ব্যবহার উপদেশ দিতে লাগিলেন । বোধ হইল যেন চন্দনলতা দীর্ঘ নিশ্বাস ত্যাগ করিতেছে ও ভূস্তাভাৰ প্ৰকাশ করিতেছে । ১৪ ৷
প্রোযন্তভৰ্ত্তক কামিনীদিগের অসহনীয় দক্ষিণবায়ু মুহুমুহু: প্রবাহিত হইতে লাগিল । বোধ হইল যেন মকরধ্বজ কামদেব জগৎজয়ার্থে বায়ব্যাস্ত্র প্রয়োগ করিলেন । ১৫ ॥
ভ্রমরগণের আক্রমণ ভরে ও নিবিড়ভাবে উদিত মঞ্জরীভরে অবনত চুত4মগণ সঙ্কেতের দ্বার যুবজনের অভিলাষ বিষয়ে শিক্ষা দিতে লাগিল । ১৬ ॥
বসন্তলক্ষ্মীর কর্ণপুর্ভূত অশোকপুপ শৈলতটে স্ফটিত হইতে লাগিল, এবং নাগরিক কামিনীগণের পাদপ্রহারে সংক্রামিত অলক্তকরাগে রঞ্জিত হইয়া নবপল্লব উদগত হইতে লাগিল ॥ ১৭ ॥
আমারই এই কামাভিলাষ অতি রমণীয়, যেহেতু আমি কামিনীগণের বদনমদিরায় সিক্ত হইয়া ধন্য হুইতেছি, বকুল বৃক্ষের ঈদৃশ মনোভাবজনিত হাস্তচ্ছটা কুসুমচ্ছলে প্রকাশ পাইতে লাগিল । ১৮ ॥
মানিনীগণ পুৰ্ব্বে মান ভরে মৌনাবলম্বন করিয়াছিল, কিন্তু এক্ষণে তাহার স্বয়ং পাদ প্ৰণাম দ্বারা দয়িতকে প্রসন্ন করিতেছে। ইহা দেখিয়া সিন্ধুবারবৃক্ষ পুষ্পবিকাশচ্ছলে হাস্ত করিতে লাগিল । ১৯ |
• অরুণবর্ণ নবপল্লবগণ পুষ্পকেশররাপ জটাভারে শোভিত বসন্তুরূপ সিংহের নখরাবলীর ন্যায় বোধ হইতে লাগিল এবং মানিনীগণের মানরূপ গজের বিঘাত করায় ঐ নখরাবলী রক্ত ক্ৰ হইয়াছে বলিয়া প্রতীয়মান হইল । ২০ ॥
কুসুমাকর-বসন্ত শোভা-কোকিলাগণের মধুরধ্বনি দ্বারা বিলাদিগণের কর্ণের, কোমল শিরীষ পুষ্পদ্বারা চৰ্ম্মের, মনোরম কণিকার পুষ্প সন্দর্শন দ্বারা চক্ষুর এবং বায়ুসংযোগে উড্ডীয়মান পুষ্পরেণুদ্বারা ভ্রাণের হর্ষ সম্পাদন করিতে লাগিল ॥২১

